Februar 2009

Kulturchronik

Eng kleng Ofspeckkur

Mat kolossale Quantitéite vu Foie gras, Austeren,
Schampes, deiere Cadeauen a Knupperten ass hei
am Land dat lescht Joer op en Enn gaangen. Wat
heescht hei Kris¢ Déi Létzebuerger Konsumenten
a Konsumentinnen hunn akaf wéi nach nie. Sinn
dat gutt Virzeeche fir dat neit Joer, oder gouf ie-
ren eng leschte Kéier alles dropgemaach, ier et de-
finitiv d’Baach erageeté A wéi steet et mat dar
kultureller Offer, am Kontext vun der abléckle-
cher Finanz- a Wirtschaftskris¢

All Januar observéiert een an de Fitnesszen-
tren an op de Béschweeér deeselwechte Phino-
men: Leit, déi een hei nach nie begéint ass, mat
fusch-neien, schnéiwéissen Turnschlappen oder
Lafschung, betdtege sech mat groussem Enthu-
siasmus sportlech. E Kolleg vu mir nennt dat ,de
Syndrom vun der Dinde“: deenen iwwerfléssege
Fettreserven, déi ee sech an deene leschten Deeg
— heiansdo an deene leschte Joren — ugeluegt hat,
gétt mat Feierdifer op de Pelz geréckelt. Sou wéi
bis elo kann et net virugoen. Et muss ofgespeckt
ginn!

Wat déi kulturell Offer hei am Land ubelaangt, hu
mer och fett Zaite kannt. Mir goufe verwinnt, vir-
op mat prestigiéisen Institutiounen, déi usprochs-
voll Spektakelen an Aktivitéite gebueden hunn
— an dat ass ganz gutt esou. Et déderf ee schwéier
hoffen, datt dat och esou weidergeet! Ma nieft dee-
ne séllegen dichtege Concerten, Theaterstécker,
Ausstellungen, etc., déi e Publikum aus der gan-
zer Groussregioun ugelackelt hunn an deene ville
Pérelen, déi derdeg kulturell Acteure mat klenge
Moyenen awer groussen Iddien geschafen hunn,
hu mir hei zu Létzebuerg och den Exzess kannt.
Kulturzentre si wéi Champignonen aus dem Bue-
dem geflutscht — a si maachen et nach émmer; all
Kouduerf hat op eng Kéier séi Museksfestival; eng
Premiére huet dér anerer d’Leit ewechgeholl; mer
hate souvill Goss, datt mer souguer an d’Ausland
restauréieren a feiere goungen, an och heizulands

goufen et Kulturevents drop an derwidder: an dem
Publikum, ém deem seng Gonscht gestridde gouf,
ass et ganz dronke ginn, wann en dann iwwerall
wollt derbéi sinn. Oder e gouf es midd, andauernd
zum effrenéierte Kulturkonsum gekéddelt ze ginn
an huet sech blaséiert eweggekéiert.

Woren déi opulent Kulturhdppercher a Banqueten
an deene leschte Joren a Méint, grad ewéi dat
bommegt Chréschtgeschaft 2008, vldicht ieren e
lescht sech-an-d’Broscht-geheien virun der grous-
ser Degringolade¢ D’Autoritéite warnen eis, déi
ndchst Ziite géife schwiereg ginn: natierlech faert
do jiddferee fir d’éischt ém sdin eegene Portemonni:
mad ass a méi more Méint net och d’Kultur vu vir
eran een designéiert Afferé Hir Haaptsponsoren a
Mézenen hunn elo ganz aner, grouss Suergen. A
laang ass d’Léscht vun de Kulturinstitutiounen,
dacks dichtegen Etablissementer, déi an eisen
Nopeschldnner an deene leschte Joren hu mis-
sen hir Dieren zoumaachen, well se keng Subven-
tioune méi kruten. Blitt eis zu Létzebuerg elo
datselwecht¢

Anescht gesinn: wann déi kulturell Offer heizu-
lands eng Grimmelchen noléisst, hu mer — reng
quantitéiteméisseg — émmer nach genuch. Eng
kleng Ofspeckkur, och an désem Berdich, ass
vldicht ganz gesond. Woubdi een natierlech hoffe
muss, datt net op der falscher Plaz gespuert gétt:
datt net deene flotten an originellen Initiativen
onbaarmhéerzeg d’Loft ewechgeholl gétt, iwwer-
deems wou anerwderts déi iwwerflésseg Fettpol-
stere weider wucheren. Wa scho Regime muss ge-
hale ginn, da richteg: et soll jo Fett ofgebaut ginn,
keng Muskelen. Datt déi grouss kulturell Etablis-
sementer zu Létzebuerg weiderfonctionnéieren,
steet wuel net zur Fro: et ass wénschenswiéert,
datt se a méi schwéieren Zditen net forcéiert ginn,
hir Praispolitik zu Ongonschte vun engem man-
nerbeméttelte Publikum ze verdnneren. Et ass och
ze hoffen, datt dat, wat am Kulturbudget nach
ze verdeelen ass, wann déi Grouss bis dru wo-
ren, net just iergendwelche Giinstlingen zegutt
kénnt — zemools wann déi um Pouvoir an nich-

ster Zukunft och musse méi spuersam sinn. Deene Kulturakteure mat
manner Moyene mai flotten Iddien, vun deenen ech am Ufank scho Rieds
hat, wénschen ech dofir ganz besonnesch vill Gléck a vill Courage fir déi

nichst Zait.

Montag, 16. Februar 2009
ab 18 Uhr | Eintritt frei

Bar Exit07 — CarréRotondes
1, rue de |'Aciérie, Luxembourg

Alles Nimby, oder ...?

Umweltschutz in Konflikt mit wirtschaftlichen
und sozialen Interessen

Rundtischgespréch mit

Jeannot Krecké (Wirtschaftsminister)
Blanche Weber (Mouvement écologique)
René Winkin (Fedil)

Jean-Claude Reding (OGBL)

Organisation: Woxx, in Zusammenarbeit mit RTL

